
Комиын вынсьӧдісны “Йӧзлысь дзоньвидзалун видзӧм” национальнӧй проектлӧн дінму проектъяслысь паспортъяс
Коми Республикаса Юралысь Сергей Гапликов пырӧдчис “Йӧзлысь дзоньвидзалун видзӧм” национальнӧй проект збыльмӧдан юалӧмъяс серти семинарӧ. Семинарыс вӧлі Москваын Россия Федерацияса Президент бердын Йӧзкостса овмӧс да канму службаӧ велӧдан Россияса академияын (РАНХиГС). Сійӧс нуӧдіс Россия Федерацияса йӧзлысь дзоньвидзалун видзан министр Вероника Скворцова.
2019-2024 вояс кежлӧ “Йӧзлысь дзоньвидзалун видзӧм” национальнӧй проект збыльмӧдӧм вылӧ колӧ 9,8 млрд шайт.
“Медводдза медико-санитарнӧй отсӧг сетан система сӧвмӧдӧм” дінму проект серти 2020 воын кӧсйӧны вежны 6 аварийнӧй ФАП да ньӧбны 29 мобильнӧй комплекс. 2025 во кежлӧ 39 медицина учреждениеын кутас уджавны “Тӧждысьысь поликлиника”.
“Сьӧлӧм да вир сӧнъяс висьӧмъясысь бурдӧдӧм” проект збыльмӧдӧмыс сетас позянлун могмӧдны водзӧ медицинскӧя реабилитируйтӧм вылӧ выль оборудованиеӧн сӧн висьӧмъяс бурдӧдан 2 региональнӧй шӧрин да сӧн бурдӧдан 5 первичнӧй юкӧн.
Онкология висьӧмъясысь бурдӧдӧм могысь Воркутаын, Ухтаын Сыктывкарын лӧсьӧдасны онкологияысь амбулаторнӧя бурдӧдан 4 шӧрин, а сідзжӧ могмӧдасны выль оборудованиеӧн Коми Республиканскӧй онкология диспансер да Челядьлы республиканскӧй клиническӧй больнича, сы лыдын ньӧбӧма выль ядернӧй ускорительяс да челядьлы МРТ аппарат.
Коми Республикаса челядьлысь дзоньвидзалун видзӧм сӧвмӧдан уджтас серти кӧсйӧны бурмӧдны регионса челядьлы медицина организацияяслысь материально-техническӧй базасӧ, кыпӧдны 15-17 арӧса челядьлысь висьӧмъяс водзвыв диагностируйтӧмсӧ, нуӧдны унджык удж педиатрияын профилактическӧй нырвизь серти.
“Коми Республикаса йӧзлысь дзоньвидзалун видзан системаын медицина организацияяс квалифицируйтӧм кадръясӧн могмӧдӧм” дінму проектсӧ веськӧдӧма юкӧнын кадръясӧн дефицит бырӧдӧм могысь.
Нӧшта ӧти проект сетас позянлун лӧсьӧдны йӧзлысь дзоньвидзалун видзан юкӧнын ӧтувъя канму юӧртан система подув вылын медицина организацияяс костын юӧрӧн йитчӧмсӧ. Сідз, 2020 воын Коми Республикаын пыртасны льготнӧй лекарствоясӧн могмӧдӧмӧн веськӧдлӧм, а 2021 во кежлӧ – электроннӧй рецептъяслысь система.

В Коми утверждены паспорта региональных проектов национального проекта «Здравоохранение»
Глава Республики Коми Сергей Гапликов принял участие в семинаре по вопросам реализации нацпроекта «Здравоохранение», который прошёл под руководством Министра здравоохранения Российской Федерации Вероники Скворцовой на базе Российской академии народного хозяйства и государственной службы при Президенте Российской Федерации (РАНХиГС) в Москве.
Объём средств, необходимых для реализации нацпроекта «Здравоохранение» в Республике Коми в 2019 – 2024 годы, составляет 9,8 млрд рублей.
В рамках регионального проекта «Развитие системы оказания первичной медико-санитарной помощи» в 2020 году планируется заменить 6 ФАП-ов, находящихся в аварийном состоянии, и приобрести 29 передвижных мобильных комплексов. К 2025 году «Бережливая поликлиника» будет внедрена в 39 медицинских учреждениях.
Реализация проекта «Борьба с сердечно-сосудистыми заболеваниями» позволит переоснастить 2 региональных сосудистых центра и 5 первичных сосудистых отделений, обеспечив их современным оборудованием для ранней медицинской реабилитации.
В целях борьбы с онкологическими заболеваниями будет создано 4 центра амбулаторной онкологической помощи в Воркуте, Ухте и Сыктывкаре, а также будут переоснащены Коми республиканский онкологический диспансер и Республиканская детская клиническая больница, в том числе закуплены новые ядерные ускорители и аппарат МРТ для детей.
По программе развития детского здравоохранения Республики Коми планируется укрепить материально-техническую базу детских медицинских организаций региона, повысить охват ранней диагностикой заболеваний у детей в возрасте 15-17 лет, усилить профилактическое направление в педиатрии.
Региональный проект «Обеспечение медицинских организаций системы здравоохранения Республики Коми квалифицированными кадрами» направлен на устранение кадрового дефицита отрасли.
Ещё один проект позволит создать механизмы информационного взаимодействия медицинских организаций на основе единой государственной информационной системы в сфере здравоохранения. Так, в 2020 году Республика Коми внедрит автоматизированное управление льготным лекарственным обеспечением, а к 2021 году – систему электронных рецептов.

